LUTHERAN HIHNA TAKTAK

Eite pen Christian Pawlpi tuamtuamte sung pan Lutheran pawlpi hihna kician
aneite ihi hi. Hihbang thu tomno ihsinna sungah ihngaihsut ding thuman taktak in
Lutheran the hi a, eite phawkdet ding thu in Evangelical Lutheran ahikeile Pasian
thutangko Lutheran pawilpi ihihi. Amasa pen le athupi pen eite Pasian thutaangko cih
kammal deihna in lungdamna thu agenten China hi a, Khristiante zong chipah hi.
~ Tua mahbangin Christian dangte pan in eile ei ihkilamdanna leh minkilawhna in
“Lutheran” pawlpi hihi. Lutheran ki puahphatna hong om bangin pawlpi hong
piangkhia ahihi. Lutheran akici pawlpi sungpan in zong eite CLC cih minvawh in
akisamte ihi hi. Tua banah muntuamtuam a om CLC tawh akizom milawh theih
pawlpite zong ihki ci hi.

Atawntungin alauhuai mawhsak langpan theihnate pan dalin Lutheran hihna
kepcing ding ahi hi. Eite ki saktheihpih thu in Khazih sung le Ama lungdamna gospel
thu bek ahi hi. (Rom 1:16) Lai Siangtho hith thu khempeuh Lutheran pawlpi hilh thu
cih hi a, Lutheran Pawlpi hith thu khempeuh zong Lai Siangtho hilh thu ahi hi. Eite
hilh Pasian thu pen thuman thutak le asiangtho hi a, Dawimangpa in lampi tuamtuam

zangin eite thang hong siahden hi. Tuate atomin ensuk ni.

Lawpsakna ahikeile kisaktheihna:- Banghanghiam cihle eite hilh thu in paikhialo,
zong behlaplo in ki saktheihna tawh akidim mawhna pumpi hangin adang Christian ki
saktheihna tawh etkhakna cihte ahi hi. Zeisu in mawhsakna thu ana hilhna ah mi
hoih ki neihkhem Pharisaite ahi hi. Ki saktheihna in aki niamkhiat Christ tawh kituaklo
hi.

Ahilolam ngaihsutna:- Akhial thu hicih muhkhiatna tawh hunte tampi zangin
ahilolam ngaihsutnate awinotak in ih do ding ahi hi. Mi dangte tungah hih bang thu
zasakin, amaute zak ding thu ahi hi. Eite in ki ciantakin thu khempeuh ah dinpih in,
Christian dangte kiangah ihki lamdanna thu hilhcian in ihgen ding ahi hi.

Atangzailohna:- Eite pawlpi ihki etciangin ih kipawl khopnate tomkal muhnate bek
hithei a, Christian mi khempeuh tungtawnin Pasian in na asepna ih mukim kei hi.

Kuhkal mission kisapna:- Eite in thumanlo ih do ciangin awlino takin ih hunte bei in
Kuhkal mission kisapna nasep semzolo in makitun thei lo hi. Hong dal theite telin thu
um nailote khialhnate zong ih muh ding kisam hi.



Mi dangte tungah ngaihsutna hoihloh tutna:- Mi pawlkhatte in ei pawlpi lo mun
dangah gupkhiatna omlo hi cih ngaihsun in sang kha thei uh hi. Aman thu in
banghiam cihle tua Christian pawlpi mun dangah gupkhiatna omlohi acite lakah eite
zong khat ihi hi. Eite lakah na ihsep ciangin ngaihsutna tuamtuamte pia in pawlpi
dante kiangah ihsin ihtheih ding bang mah omlo hi ihcih khakle hih thu akhial
mahmah hi. Pawlpi dangte kiang pan zong alian thu hoih tampi ihsin ding zong om

thei hi. Pasian Kha in Ama deihna bangin akammal tungtawn in nasem thei hi.

Khialhnate imna le aman in eile ei in huntomno sungah bawlphatna:- Ki
saktheina pan in baihtak in hong om hi. Eite mawhnei mi hi-in Pasian hehpihna bek
tawh gupna ngahle thukham kisam in tua in ih mawhnate hong kilang khia sak hi.

Khuahna kisin ahikeile thuak haksatna tawh kisai:- Mi dangte kiang pan bang
mah sinna ih neih kei leh eile ei ki sinsak thu ahoih pen thu ki sakha ding hi.
Banghanghiam cihle Lai Siangtho tang gen banglian aomkei leh topa in eite tunga
suaktatak in sep ding hong piak thu in ihpilna leh ih ngiahsutnate tawh ki siantho sak
ding hong deih hi. “

Dawimangpa thangsiahna pan in Pasian in eite hong kem tahen. Lutheran
hihna taktak ihsinnate sunga Pasian in eite hong thukimpih henla ih pilnate zangin ih
gen thute le ih sin thute tungtawnin ama kammal thupha hong piaksak tahen. Amah
nung ihzuihna sungah akicing lungnopna hong pia tahen.

Eite Pasian thu sungah:- Lutheran ki puahphatna hun a molai-in Catholic kumpipa
in Pasian thu siamte sam in Lutheran te Pasian thu sungah om in ei hikhang ci uhhi.
Tuni dongin eite adingin athuman thu ahi hi. Akician thu ahih banah Pawlpi tampi
takin abulpi asinsak thu in, ahang ngeinate, Lai Siangtho tang lekkhialhnate ahi hi.
Eite in Pasian thupiak bang a ahilhte ihhi hi. (Acts 20:27) mite thu ngaih ding baih
mahmah a, amaipha kizong hi. Ahihhangin eite lungnopna mawhpuak in Pasian
maipha zonna tawh gupna hong pia nuntak tawntung Pasian ahi hi.

Eite in Lai Siangtho tang sangpitak a munna hi a, akician thu tak pawlkhat mi
tampi takin mangsuah hi. Amaute in Lai Siangtho adeihna munte teel in, teng in a
um uhhi. Pasian thu ngengno khatle thulu khat zong kikhek theilo hi. (Mt 5:18-19) hih
thu ah ihtheih dingin ah Pasian thu neu in liantale Pasian kammal khempeuh tha



lawptak in izat ding thu ahi hi. (2 Tim 3:16)

| Eite hilh thu in Khazih lungtang nei in, Pawlpi leh eite nuntakna ah alaizang
pen ahi hi. Ama tung pan in na khempeuh akilat mah bangin eite nuntakna laizang
zong Khazih ahi hi. (Jn 5:39, 1Cor 1:30) pawlpi nam tuamtuamte abulpi in mihing
mah ahi hi. Eite thupi ngaihsut masak dingin Khazih hi a, ihvengte it ding lam hong
lakpa le itna tawh midangte huh ding hong hilhpa ahi hi. Pawipi sungah mihing
ngaihsutna bek hong kizatluat ciangin, amaute in Pasian thu mansuah in lauthawng
patauna tawh kidim uhhi.

Thu ihsinna ciangciang ah saupi isin kei hi. Biakna pawl khatte Pasian
lamlahna naui ah amaute adeihna ahang tawh om uhi a, tangzai in akician Pasian
thu hilh uhhi. A ettehtak numeite dinmun ding in, biakinn sungah pasalte thu aman
ding cihna hi a, (1Tim 2:11-12) inn ah zong apasalte thu amang ding ahi hi. (Eph
5:24) Tuaban ah nainganzii le sumbawlna ah Pasian in hong genkhakloh mah
bangin eite in ih ut bangin ih muhna ciangciang tawh na ihsem thei a, ki lamdanna
zong tampi om ding hi, tuate lakah khamtheih zu Kham dingin zong ngaihsun hi.
Pawlpi pawl khat ah hih bangin hilh uh a, Lai Siangtho in gen Kha kei ci uh hi. Topa
Zeisu mahmah in Cana mopawi ah tui lenggahzu nasuaksak hi. (Jn 2:1-11) Paul in
Timothy zu tawmno khat dawnin ci in thapia hi. (1Tim 5:23) Eite in thu khamthak
Pasian deihna tawh ki tuaklo in, bawl tawmlo in, Lai Siangtho hong hilh banga
nuntak ding ahi hi.

Pasian thu amah le amah hong ki hilh hi a, Lai Siangtho pen ei tungah amah
le amah aki hilh laibu bek om hi. Ahi theimah ding hi Kha Siangtho in Pasian thu
tungtawnin ama kammal hong hilh ahi hi. Peter gen mah bangin kua mahin aituam
bawllo in, ama deihna bang a akhiatna lekding ahi kei hi. (2 Pet 1; 19-21) Pasian thu
in ihsiapipa le deihna nei hi a, na khempeuh isep ding ahi hi. lh nuntakna sungah
vanzat ding a uphuai taktak Pasian thu ineihman in-ih lungdam hi. Akikhel nai kei a,
eite itheihna tawh khangto in ih ut bangin deih kaih thei hi.

Lutheran Pawlpi hihna...... kipawina

Eite Lutheran hihna sungah ki pawlna azangte ihi hi. Ki puahphat apiang
hunlai in German mi ahi Luther leh Swiss mi Zwingli te na isemkhawm thei diam cih
ki muhkhopna nei uh hi. Thu hilhdan le nekkhawm zatdan ki thukim lohna mukhia uh
hi. Lutheran hilh thu in Khazih taksa le sisan in khomun le lenggahzu hi ci hi.
Zwinglian hilh thu leuleu in lenggahzu le khomun pen taksa le sisan tang bek ahi ci



hi. (1Cor 11:27-30 ) ah Khomun le lenggahzu sangin akizatna kilang mahmah hi. Ki_
puahphatna makaite gel hih thu hangin na hong semkhawm lo uh hi. Luther in itna
khut tawh Zwinglian ki thuahpih nuam in ahih hangin athupi mahmah ki lamdanna
hangin khut kilen ki pawlkhop ding hisa zolo hi. Tua mahbangin iki lamdang na tuni
dongin eite tungah om tuanlo hi. Eite Lai Siangtho ah ki thu tuakin athu kimte ihi hi.
(1Cor 1: 10, Phil 2:2) Lai Siangtho thu atumdang diak a ahilhte tawh kithuah kipaw!
khavetlo in ih ki khenkhiat ding ahi hi. (Mt 7:15-20, Rom 16:17-18) Tua mahbangin
hithu ah aki langkhia ki pawlkhopna le Christiante sungah thukim gamtat zuinate
adang Christiante tawh ki pawlkhak ki helkhak lohna ding bulpi in amau sinsak thute

thu kimlohna hang ahi hi.

Nekkhawm- Pasian thu sungah ki thutuak takin akician mahmah nekkhawm,
khukdin khawm, ding khawm ihi hi. Eite ithu kimpihlohte tawh gamta khawm,

nekkhawm azang lote ihi hi.

Thungetna le Biakpiakna- Mi khempeuh le mi khat pepeuh in thu ngen thei hi. Tua
in ei nasep hi. Ahihhangin mi dangte tawh thu ngetkhop ding thu ahi hi. Ki thutuakna
khat zong hi a, kua mah aomkeile eite in itheih ding khat ah zong iva kihelloh ding
ahi hi.

Thu ngetna- Eite pen na khempeuh ah lungdam takin ahilh agen nuamte ihi hi.
Ahihangin ithu gen hong ngainuam kei phialle uh zong akhial le ataimang uh ahihna
gen ding ahi hi. Tua mahbangin Lai Siangtho tawh ki tuaklo ahilh Pastorte le thu gen
tuamtuam pawl dangle ih ki pawina pawlpi sungah sam in thu gen sakin thu hilhsak
ding ahi kei hi. Eite ut pen in Pasian thu siangtho anlimci ihmi ihsate vak ding ahi hi.
Thu hilh sia tuamtuamte sanna hangin thu man ki tuahlohna hong tun in amanlo
hong hilhna hang ci-in telkhialhna hong tun hi. |

Pawlpi nasep mapanna- Kizop ki pawlpih pawlpi khempeuh huhin eite ih ki panpih
hi. Pawlpi dangte tungah tua bangin na kisemlo hi. Tua mah bangin ki zoppih
ptawlpite in Pawlpi dang ki zoppih lohte kiangah huhna ngenlo hi. Banghanghiam
cihle tua huhna hangin eite thu hilhna khengval in thu hong hilh nuam ding uh hi.

Ei Lutheran hihna neite in ki zepna tawh akibang Pasian thu ihzang kei a,
zong behlaplo paikhialote ihi hi. Mihingte mipha zonna in tuiluang bang hi a, Pasian



maipha muzolo hi. Eite zong in Khazih nasep ding mit tawh akimu thei biakpiakna
lampite le mi maipha muhnopte ahilo ding kisam hi. Khazih nasem ihihmah bangin
lungsim takpi tawh Pasian deihna sem in, biakpiakna hun piakna tawh ahoihlam
tawh topa nasem in mihing nasem ahih loh ding (Eph 6: 6-7) tua mah bangin thu
man kem in, Pasian maipha enin ihki pawlnate zangsiam in le iki pawlpihloh mite

tawh atuam a om ding ahi hi. Hih in Topa hi cih eite in ihdawng theih ding kisam hi.

Dotna 4 te tawh kisai biakna kipawlna le ngeina dan tawh akibanglo mite.

1. Upnasa ah akip Christiane zat la le thu nget le piakkhiatnate ngeina dan tawh
akibanglo pawlpite ah hih ding? Hilo hi. Nungzui Paul in Kha Siangtho thu agelhna
dungzui in; ‘lawmte aw note theihsak thute gensia langpangin, mite upna ngawngkai
sakin pawl aki khensak mite kidawm un. Tua bang mite tawh ki khawlvet kei un”
(Rom 16:17) “Asialam sang peuhmah pelh un”(1Thess 5:22) Tuamah bangin Pasian
deihna tawh amaute pelh ding thu in Pasian thu siangtho isinna pan upna
ngawngkaisak pawl khensak mite ahi hi. Thuman gamta nuamlote in sem nuampha
deuh uh hi. Hih bang mite ihtaisan ding ahi hi. Tun ngeina ki banglo pawlpite ah thu
ngetna le late zang hile hang? Pawipi lasakte ngawh theih thunget lasak ahi hiam cih
athei atel om ding hi. Tua banah amaute kisapna dingin sumpia hilehang azatdaan le
geina dan tawh akibanglo pawlpi khanna dingte eite in ihpelh ding hiam? Hihman hi,
ahibang a ngaihsut hoih lohnate seploh ding ahi hi. Athupi mahmah na nangawn ih
sepkhoploh ding ahi hi. Ngeina tawh akibanglo amanlote ihsang kei ding hi. Upnasa
akip Christiante thanemna ding ihbawl kei ding hi. Pawlpite ki lamdanna kikal ah
taktak le abulpi Christian upna taimangsan ding eite hi khang. Ahihhangin ki
thuahkopkik ding thu khatin phelkhai sunga tuitak khat bangin thu ngetna le
lasaknate ahaihuai gamtatnate tawh tutkhawm ding zong hilo hi.’Athuneu pen zong
akhauh tawh kibanga, zong hitakpi hi. Banghangin tua mun ah pai a, banghangin ki
hemkhialo nahi hiam? Aw ngeina dan tawh akibanglo pawlpite ah pai pen akhial hi
cihpah sangin pawlpi tuamtuamte seplebawl muhkhiat ding hizaw hi. Tua munah
apai mi peuhmah tua pawlpi tawh akisai ahihlohna lak ding akisam ahi hi. Ngeina
kibanglo pawl hunzatna ah navakihel a upna sungle asiangtho upna thu zuih tawh
anungta lo ahi hi. :

2. Upnasa akip Pasian nasemte ngeina dan tawh akituaklo pawlpi ah thu ava
hilh thei diam?

Sanggam bang ki ngaihsun ahi zongin leh ngeina dan tawh akibanglo Pastorte



tangin biakpiakna hun sungah thuman thutak teci pangin agen khiat ding ahi hi.
Bangbang ahi zongin, upnasa alenkip Christian mipa ama pawlpi sung le langdona
aki neihkhak ding akidop mahmah ding ahi hi. Apatauh huai thulela a omzenzen le
ngaihsutnate khawlsan ding ahi hi.

3. Upnasa akiplet Christian mi upnasa akipletlo pawlpi ah zinmangin hong pang
hile atawpna ah thunget ma le annek khit ah akihel diam? Ama thu tumtakin daidide
in thungen in hehpihna le lungdam akoh ding ahi hi. Christian upna kemcinglo in
ngeina dan a thu hong nget uhle amaute tawh kituak takeile hang zong awng
buabua selo in thu nget ding hilel hi.

Ahuampi dotna bawl dihni: Upnasa akiplet Christian mi khat upnasa akiplet
lote tawh thu tuamtuam ah ki thu tuakin thu angenkhawm thei diam? Eite dawnna
ah: Deihna neilo hi, ki ciantak in ihthei diam, thuman hangin Pasian tungah ilungdam
hi, asiangtho kipawlna upnasa akiplet leh akipletlo Christian nihte ki thutuah pom
theihna in Zeisu Khazih sungah ki niamkhiat thuakzawh upna hangin innkuan khat
Pasian tate ihi hi. Ahih hangin upnasa alenkip pawlpi a pualam akilangkhia nasepna
in upnasa alenkiplote pan ki khenkhia taktak ihi hi. Tua mahbangin Pasian deihna
bangin amaute ihpelh ding ahi hi.(Rom 16:17) Ahih hangin ki thutuak thungetna,
kipawl khopna le Pasian deihna bang ahi hiam cih ahi hi? A engpaak kham biakna
tau paknamtui in hong gen ding hi. Kham tawh kibawl biakna tau a paknamtui leh
avumkhawm meihol tampite munkhat ah akuang bangin mizawng tampitak leh akisik
lungsim hong siangsak Khazih sisan hi a, ki thutuak kawmin upna kikhat bek Ieh aki
bangin Pasian hehpihna tawh piakkhiatna khatle ki niamkhiat taka thu ngetna tawh
akibang paknamtui biakpiakna ihzat ding ahi a, thu ngetna, ki lemsakna le Pa tungah
lungdam kohna ahi hi.

Hih bang thu apian theihna dingin upna khat sungah, Pasian le hehpihna thu
sungah om hilo ahi hiam? Alamdang meii Pasian in nei a, Pasian mai ah kikoih
biakpiakna tau pan Pasian in lakhialo hi. (Siampi 16:12) Pasian in alamdang
paknamtui thu piak cih hong neituanlo hi? Mei le paknamtui Pasian in azatsak mah
bangin Pasian in asiangtho biakpiakna in Zeisu Christ le athu hong zang hi? Ah hilo
hi.(Siampi 10:1-2, Pai 30:9) Amaute tungah thuciam thak khiatna napia ding hi.....

4. Upnasa akiplet pawl mite in adang pawlpite kiangah sum sangin pawlpi
kito delhna ding le Pasian gam khantohna ding cih aman thu ahi hiam? Mi dangte
kiangah tua ading ci a sum ngetngeungeu pen ahoihlo ahi hi. Ahih hanging ahoihlo
lam ngaihsutna le ama neihsa sum kiphaltak a hong pia ahihnak le san ding ahi hi.



Sum ngetngutngut na in hihte pawl hi upna ki batpihlohte kiangah biakinn lama ding
huhngetna, pastorte khasum ding zonna, pawlpi sungah mizawngte piakna ding
ngetna, gamsung gampua mission ading cihte Pasian maipha muh zawhlohna khat
ahi hi. Himah hi, mindaisak nasepna khat ahi hi.

Popish Paawlpi genna ah upnasa alenkipte ka hiuhci in kum simin hih
bangin abawl uh hi. Upnasa alenkip taktak eite mi masa khekhap zui in ipai diam?
Apawlpawl atuamtaum in kikhen a, eite in hibang a ihih ding gamla mahmah hi.
Pasian thu mangin na khempeuh ah upna ki batpihloh pawlpi tawh kisai khalo in
ipelh ding ahi hi. Amaute in biakinn lama ding sum hong nget uh ciangin a Pastorte
uh khasum huh ding, mizawngte panpih ding leh missionaryte sumpiak ding hong cih
uhleh ko kuamah hi bangin ka huh kei uhhi ci ding hi. Amaute kiangah en lehnget
leuleu le ahang hehpihna tawh ka pawlpi biakinn lamna ding, ka pastorte khasum
ding mizawngte le missionaryte huhna ding hong pia un ci in ngenle hang azumhuai
khutdawhngen hong ci ding uhhi. Paul in ngetna lai Thessalonianste tungah nakhat
hih ding agen ah: (sanggam bangin itna tawh kizomin lai khak ding nakisam kei
zongin midangte it ding Pasian in nangle nang hong hilh ahi hi.)

(1These 4:9-12) “ Ahi zongin thu uppih mite it ding tawh kisai in bang mah
gelh ding nakisam nawn kei uh hi. Khatle khat na ki it nading uh Pasian in note
tungah hong hilh khinzo hi. Macedonia gam sunga om thu um mi khempeuh na it
khin takpi uh hi. Tua ahihmanin sanggamte aw, itha na neih semsem nadingun ka
hong thum uh hi. Tu ma a ka hong gensa uh mah bangin kamtam nuamse lo in
hoihtak in om hithiatna, no tawh akisai thu bek ngaihsutna, le note nuntak nading na
nasep na ding uh hanciam in nei un. Tua bangin gamta le uhcin thu umlo mite in
note hong zahtak ding uh a, mite neihsa na duhgawh kei ding uh hi.”

Koi munah ataktak thu kisam hiam, bangbang hitale zong ihsanggamte sam
dihni. Khatveivei upnasa akipletlo apiang mite nasep in ama ut bangtek in om uh hi.
Upnasa akiplet pawlpite tungah sum bang piakhia zaw uhhi. Amaute sep bang
ahihiam cih ding khop in gen ding hamsa mahmah hi. Hithei maithei Pawlpi mite
cihtakna ki langkhia lungsim khoihsaknate, Christian naupangte sin ding kisap
bawina sungah siampi sang tawh laihnate ahi hi. Hih thu tawh sisai in lungdam takin
sum santheih hi a, ahizongin apiang thu ah sum apiakte uh amau tupna apiang
dingle atawpna ah thu kimpih theihlohna hong tun ding hi.



Lutheran Hihna taktak: Christian pawlpi dangte le eite tawh akician lamdannale
Nekkhawm akituaklo zatna.

Roman Catholic pawipi hilh thu in nekkhawm nam sagihte. Amaute genna ah
tuiphumna le ki pawlkhopna kitenna muh ah. Hithei mah ding hi Pasian in kitenna
bawlin, leitung khempeuh ading hi a, mawh maisakna hong pialo hi. RC te genna ah
nekkhawm zong kipsakna hi a, hih pen mihing bawl thu ahi hi.

Aki puahpha pawlpite sung ah ki puahphatna munlai in anon uh Lai Siangtho
tangte enzong ih sang a nekkhawm tawh kisai khalo hi.

Lutheran kipuah patna sungah makaipite nekkhawm cih thu zong khia uh a,
amaute in acingtakna thuli Lai Siangtho na mukhia uhhi._ Bawlloh aphamawh
nekkhawm 1. Bawl ding thu ahihkei le Khazih hong hilh- ‘faibh‘umna (Mt 28:19),
Nekkhawm bawlina (1Cor 11:23-26) 2. Pasian thu akizang 3. Lei tungah atuamtuam
nate akizangh tui/baptism, moh le si/ nekkhawm 4. Eite mawh maina hong ciam hi.
Thu nih bek ih khensat ding om a, a cingtakna Pasian thu in hong tun in ki mukhiat
thei hi. Akizom in thuman hicihna sungah Lutherante hilh thu in thuman taktak Lai
Siangtho tang gen mah bangin mi khempeuh mawhnate kimaisak a, upna hang bek
tawh hih letsong angah ahi hi. Mipawl khat in Pasian thu alehlam ah sang gen uh a
mi khempeuh mawhna ki maisaklo hi i uh hi. Adang a uanglua khat leuleu in upna
hang hilo in eite tung hong om hi ci uh hi.

Leitung ah thuman hi cihna hong hilh ciat thu in (2Cor 5:19: 1Jn 2:2) adang
Lai Siangtho tangte sung pan ahi hi. Christ sung ah mi khempeuh mawh maisakna
angah ahi hi. A umlote adingin amanphatna omio hi.

Mimal thu man hicihna hang hilh ciat thu in (Eph 2:8-9: Rom 5:1-2) adang
Lai Siangtho tangte sung pan ahi hi. Upna hangin Pasian hong bawlsak gualzo
mawh maina ihngahna in Calvary tunga Christ ahi hi.

Akizom in thukham le lungdamna thu Christian pawlpite lak ah telkhialh na om
hi. Pawl khatte in Christian upna thukham thak abawluh zuih ding ci uh hi.Tapidaw
biakna, biakna dangte ah lungdamna thu gen sawnsawm uh hi. Tapidaw baikna in
thukham bawl tawm cih himawklo hi. (Rom 6:23) Thukham le lungdamna thu ihcian
muh thei hi. Thukham - mawhna thaman in sihna hi. Lungdamna thu - Pasian hong
piak khawnkhawng letsong in tawntung nuntakna ih topa Zeisu Khazih hang ahi hi.

Christian pawlkhat in thukham deihna ngahsawm in lungdamna thu avanglian
ki khelna piang sak hici uh hi. Pawl khatte in mite mawhna kawk in langdo nuam lo
hi. Ahih hangin mite kisap in amawhna uh thukham tungtawn in atheih ding uh kisam



a, amaute in mawhna hangin lungdamna thu honpa amuh dinguh kisam hi. Eite -
Lutherante in akilam dang a thupi thu nih ihhilhnate bang cizat ding ih hiam. Pawlpi
thu sungah tuni dongin ihzat ding Lai Siangtho dinmun, mi tampitakin pawlpi pen ki
thuahkhopna maimai in bawl uh hi. Mite ki pawlkhopna in vantung lampi nitawpni
mangsuah uh hi. Tangpi nuntakna lungdamna thu ih gen kei a, ahih hangin
lungdamna thu Zeisu Khazih ama Kha thu ah gahtampi gah ding cih ahi hi. Mi
khempeuh vantung gam tunna ding lampi hong tun in Zeisu ahi hi. Pawlpi tampitakin
ahoih zaw deihteelna nei uh a, tua in vantung le leitung ahi hi. Niamkhiatna thuakna
uang gen hi. Ahih hangin Lai Siantho aung gen in Vantung abhi hi.

Pawipi pawlkhat in deihteelna tawh leitung thu ah kihel uh hi. Pawlpi
deihna zong hilo a, mimal a ut leh kihel thei bek a, pawkpi kullo hi. Thu umlote lak
ah tawntung Zeisu nuntakna thu sepcihtak a, sep ding hi in thuman thu a ummite
tangah gen ding ahi hi. Zeisu in kidawm ding thu hong piak in asang pen siampi thu
nget ahi hi. (Jn 17:14-18) leitungah ih om sung in, ahihang tua bek hilo hi. Paul hong
thapiak in leitung thu zuihlo ding ahihhangin kikhel in lungsim thaksuahsak ding ci hi.
(Rom 12:1-2)

Apua lam Pasian nasepna ah Zeisu thu zuiin gam khempeuh nungzui

suahsak ding le hilhna le tuiphumna tawh sep ding ahi hi. Naupangte tuiphum ka hilh
uh hi. Aliansate zong tuiphum in ka hilh uh hi. Letsong ka zatnop thu un Pasian hong
piak ama thu tawh kizopna ahi hi. Amanilo lampi dang zatnate ah Pasian thu manna
kilemna kabawl kei uh hi. Leilu leitaw akawk den vanzatna sangin Paul thu gen thupi
zaw hi. (1Thess 2:3-6; 2 Cor 4:2-5)
Lutheran Hihna taktak: Christian ki pawina tuamtuamle ki langpanna eite in ih
mukhia hi. Dawimangpa in amanlo khaici Christiante lak ah hong tuh hi. Alian
mahmah Christian pawlpi khemna khat ahi RC pawlpi in Pasian thu kibatlohna
sinsak in hilh uh hi. Thuman ki hilhna Pan apaikhia kipawlna atom in en dihni,
thuman kiplet in, tua bang Christian ki pawinate pan ih paikhiat ding ahi hi.

Roman Catholic pawlpi koleko in nialna ka mu uh hi. Baihtak a muhna in
amaute Pasian thuman ah apaikhiatna uh hangin Pasian thu bek hilo in amau
ngaihsut thu bek abul koihna hang uh ahi hi. Tua thu tungtawn in thu namli om a
1. Tangneihna 2. Lai Siangtho a kizanglo thute 3.Pope tawh kasai thu khennate
4. Pawlpi council thu khensat. Zeisu gen thu in aman ahi hi. (Jn 17:17) Midangte
laigelh manlo a azangte ahi. Zeisu hunlai in Pharisaite in tangneih biakpiak ngeina
makaite in bulphuh in na hilh uh hi. Topa genna ah mihingte thupiak tawh upna thu



hilh uhi. (Mk 7:7) Tua mah bangin hihte lak ah RC zong ahi hi.

Akihencip pawlpi kote in ka nial uh hi. Hih bang Christiante in upna
namsawmte sang thei in mapangkhawm dingin gen uh a, thu tuam adang zong
omthei lai ding hi. Lai Siangtho lo peuhmah amau gente ciangtan nei hi ihci thei hi.
Omdan, gamtat dan ding Paul in hong hilh hi. (Acts 20:27 1Cor 1:10 le Phil 2:2) hih
theihna ciangtan om tuamio hi.

Kha siangtho nasep aung genna, Vangliatna upluatna cihte kote in ka nial uh
hi. Nungzui mate tung apian mah bangin mihing tungtawn in nalam dang piang hi cih
gen khia uh hi. Ahihhangin nalamdang tawh atawnkhawm thu hong kipia in Pasian
thu teci santheih ding ahi hi. (Mk 16:20; Heb 2:3-4) Eite tun Pasian thu a cingin ih nei
hi. Tua mah bangin apaisuak Kha Siangtho nasepia in Pasian Kammal sungah om
hi. Tua in (Jn 14-16), lamdang tak in letsong kamciamna genlo a, lunglutna Pasian
thu tang ahi hi.

Calvinists kote in ka nial uh hi. Amaute in ahihzia lahna azahnih a piang
ding khempeuh sehkholhsa in omci a, upna Pasian in tua bangin hong hilh lo hi.
Akician mahmah mining pian ding dan Pasian in gelsa a akoih cih hilhna ahikeile
teltuamte van ah (Eph 1:3-7) Hell gam mihing a dia sehsa cih hemgen in hilhna
Pasian thu dang, mundang ah ki hilhlo hi.

Arminians kote in nialna ka mu uh hi. Pasian thu sinna khensatsa in hilh uh
hi. Mihing in Pasian tel thei a, ama le amah in khensatna neithei hi. Ahihhangin
mawhna le gamtat khialhna sungah asi ihi hi. Ama sungah Pasian in anungta ding a
hong bawl hi. (Eph 2:1) Topa mahmah in amah tawh hong kinaisak ahi hi,

Tom cingkimtak in hih bang ki pawlnate ih muthei a, ei Lutheran pawlpi hilh thu
kilam daanna hihna anei hi a, Lai Siangtho bek kila ahi hi. Ahihbang kipawlInate sung
pan in nial uh atampi ahi hi. Ahih hangin tomkimtak in telgenna amasa lam in ihnei
hi. Banghang hiam cihle amaute ka nialna hangun amaute thu hilhnate adeihna
omlohna hangin Christian hi kicithei lo hi. Gentehna alimlahna Asia Minor a pawlpi
sagihte enle hang (Rev 2-3) sungah Pawlpi pawlkhatte thuhilh manlote ih mu hi.
Akhial thuakkeikai thu hilhna ahi hi. Pawlpi khempeuh ah Pasian hong piakkik hih
sagihte mah bang ahi hi. Amaute lampi tuamtuam akimang thei sungah tuni le kimu
the pawlpi omdan ahi hi. Eile ej Pasian tungah dawnkim theihna ihneih ding hi a, tua
mah bangin upnasa akiplet pawlpi thu hilhna neite ihi hi. Pasian min ihphat hi tuhun
in Pasian in ih kipawinate hong phalin Pawlpi ah aman hilhna hangin mawhnei mi
Pasian hehpihna tawh suahtakna angah ahi hi.



